
Toure "sasi-detektibe" afrikarra
sortu du Jon Arretxek '19 kamera'
liburuan
IDAZLE BASAURITARRAK BILBOKO SAN FRANTZISKO AUZOAN KOKATU DU BERE
AZKEN NOBELA BELTZA
JUAN G. ANDRÉS - Miércoles, 30 de May o de 201 2 - Actualizado a las 05 :39h

DONOSTIA. Aurreko nobela beltzak urruneko eszenatokietan kokatu
zituen Jon Arretxe (Basauri, 1963) idazleak. Xahmaran liburua
Istanbulen girotuta zegoen eta Tangerko ametsak Afrikan. 19
kamera/19 cámaras (Erein) lanarekin, berriz, gertuago aritu da
bizkaitarra, Bilboko San Frantzisko auzoan, "Euskal Herrian kokatutako
Afrika txiki batean". Gainera, literatura beltzean ohikoa den bezala,
pertsonaia finko bat sortzeko gogoa zuen. "Jende askok eskatu dit eta
hasieran detektibe edota ertzain batengan pentsatu nuen, baina gero
erabaki nuen protagonista etorkin afrikar bat izango zela", kontatu zuen
asteleheneko agerpenean.

Toure da bere izena. Burkina Fasoko etorkina da eta San Frantziskoko
pisu patera batean bizi da irregularki. Krisiak jota, bizirauteko sistema
bilatu behar eta gezurrezko igarlearena egingo du. Hori horrela, "nahi
gabe" zenbait arazotan murgilduta ikusiko du bere burua: Palankako
klub bateko prezio susmagarriak, trafikatzaileen arteko istiluak, adin
txikiko prostituta baten desagerpena, kaputxadun talde baten jipoi eta
hilketak… Horiek dira nobelaren "trama txikiak", baina Arretxek
azpimarratu zuenez, Toure "sasi-detektibea" bera da liburuaren "ardatz
nagusia" eta idazlearen hurrengo lanetan ere agertuko da. Halaber,
liburua ez da aurrekoak bezain "tragikoa". Gordintasuna egon badago,
baina umorea bilatzen ere saiatu da.

Titulua San Frantzisko auzoan jarri zituzten bideo-zaintza kamera
polemikoengatik aukeratu zuen, "iradokitzailea" zelakoan. Horretaz gain,
bi narratzaile daude: alde batetik, Toure protagonistaren lehen
pertsona, eta, bestetik, kameraren atzean dagoenak erabiltzen duen
hirugarren pertsona. Egileak gaineratu zuenez, bi giro ezberdin
kontrajarri ditu: auzoko marjinalitatea eta opera mundua. Izan ere,
Arretxek ABAOko abesbatzan kantatzen du aspalditik eta ondo
ezagutzen ditu operari buruzko kontuak.

Besteetan bezala, kokalekutik bertatik idatzi du liburua. Aurrekoetan
Tanger eta Istanbulera joan zen modu berean, denboraldi luze bat pasa
zuen San Frantzisko auzoko pisu batean 19 kamera osatzeko.
"Etxebizitza horren balkoia sekulako talaia izan zen eta lagungarriak izan
ziren gauza asko ikusi nituen", azaldu zuen. Alabaina, auzoko jendeak
"laguntza itzela" eman diola nabarmendu zuen, eta haiei, "adiskide
sanfrantziskotarrei", dedikatu die liburua. "Haiekin egonda konturatu
naiz badagoela auzoaren alde lan egiten duen jende asko", esan zuen,
prostitutei eta etorkinei laguntzen dieten erakundeei aipamena eginez.

Bizkaitarraren azken liburua euskaraz zein gaztelaniaz argitaratu du aldi
berean Ereinek. Azala egiteaz gain, Cristina Fernández arduratu da
erdarazko itzulpenaz. Arretxek esperientzia txarra izan zuen bere nobela
bat itzultzen saiatu zenean eta ordutik hona beste batzuek egiten dute
lan hori. "Cristinari askatasun osoa ematen diot eta oso itzulpen onak
egiten ditu. Nire liburuak hobetzen ditu", esan zuen basauritarrak.

Más allá del IBI

El PSOE, que se ha alojado en Moncloa durante 21 de
los últimos treinta años, se acuerda ahora —vaya por
Dios y el Espíritu Santo— de que la Iglesia no paga el
IBI. Como con tantísimas cosas que dejó de hacer
cuando pudo, ha convertido su atronado... Sigue leyendo

Eco Gadgets, vuélvete verde

Dentro de unos años los dispositivos tecnológicos
consumirán más energía que nuestros
electrodomésticos en nuestros hogares. Por eso todas
las marcas se han puesto a trabajar para conseguir que
sus productos sean más sostenibles. De momento
t... Sigue leyendo

PLAN ofrece distintas formas de contribuir a
mejorar las condiciones de miles de niños.

Medicos sin fronteras
¿Qué consigues con tu ayuda? Sólo 10 € al mes:
Vacunamos a 400 niños contra la meningitis.

10:36 El Supremo británico autoriza la
extradición de Assange a Suecia

10:29 Santi Rodríguez denuncia amenazas de
muerte en Twitter

10:17 La jugadora italiana de voleibol Giulia
Albini se suicida en Estambul

10:18 El Estado pagará el rescate de Bankia en
efectivo con emisiones del Tesoro

10:06 La crisis obliga a la baronesa Thyssen a
subastar 'La Esclusa' de Constable

